
- Корр. Абдулкерим Нажму-
динович, базардин экономикадин 
шартIара вири месэлаяр пулдихъ 
галаз алакъалу я кьван, гьавиляй 
сифте райондин бюджетдиз та-
лукь суалдилай эгечIин. 2021-йи-
суз райондин бюджет гьикьван 
тир ва ам тамамвилелди кьиле 
тухуз хьанани? 

- Эхь, 100% тамамарна. Гъи-
левай йисуз райондин бюджет 640 
миллион манатдилай артух я. Чаз 
производстводин карханаяр авач 
кьван, бюджетдин 120 миллион 
манат хсуси доходри ва амайди до-
тацийри, субвенцийри, субсидийри 
кьазва. Къведай йисан бюджет гьеле 
кьабулнавач. Муаллимринни маса 
бюджетникрин мажибар хкажунихъ 
галаз алакъалу яз, ам цIининдалай 
гзаф жеда. 

- Корр. 2021-йисуз районда 
республикадин ва федеральный 
инвестпрограммайрай гьихьтин 
кIвалахар кьиле тухузва?

-  Райондин регьбер Осман 
Абдулкеримов кьиле аваз, месела, 
РД-дин «Хуьрерин территорияр 
комплексныйдаказ вилик тухун» 
программадай Ахцагьа 200 аялдин 
чка авай школа, 60 аял-чкадин 
бахча, Кьиблепатан Дагъустанда 
авачир хьтин зурба спорткомплекс, 
Самур вацIун кьере габиондин 
бандар эцигзава. «Зи Дагъустан 
– зи рекьер» программадай рай-
центрдин, гьакI Калукрин, Хуьруь-
грин хуьрерин рекьер гуьнгуьниз 
хкизва, абура къир, бетон цазва. ЦIи 
Н.Самурскийдин куьче туькIуьр 
хъувурвал, къведай йисуз Агъаси-
еван, С. Сулейманан тIварарихъ 

галай куьгьне куьчейрани бетон, 
Къ. Межидован куьчеда къир цада. 
«Зи Дагъустан – шегьердин къулай 
чка» программадай район аваданла-
мишзава. «Образование. Школаяр 
капитальныйдаказ ремонтун» тIвар 
алай федеральный программадай 
2022-йисуз Ахцагьрин 1-нумрадин, 
Цуругърин ва КьакIарин школаяр 
ремонтунив эгечIзава. Минсельхоз-
дин «Хуьрерин территорияр дурум-
лудаказ вилик тухун» программадай 
къведай йисуз гьакI Ахцегьа ял 
ядай «Набережная» багъдин патав 
звердай рекьер ва спортдин маса 
имаратарни галай футболдин май-
дан, райадминистрациядин цIийи 
дарамат (авайди хаталу гьалда ава) 
туькIуьрун, «Чкадин месэлайрик 
кьил кутунин» программадай хуь-
рерин куьчеяр къайдадиз хкун, 
анра эквер тун патал чарар-цIарар 
гьазурнава ва икI мад. Аквазвай-
вал, чун алахъзава, амма инсанриз 
чпин патав гвай хвал акъудиз (ятар 
куьчейра твазва), гьатта рекьелай 
къван ахлудиз кIанзавач. ГъвечIи 
куьчеяр, са агъсакъалди кьил кьуна, 
жемятдин мел-пигердалди туькIуьр 
хъийиз жеда.  

- Корр. И йикъара гужлу 
гарарикди Ахцагьа, Смугъула, 
Чепе, Цуругъа ва маса хуьрерани 
са жерге хсуси майишатриз зарар 
хьанва. Абуруз эвездин куьмекар 

Конституциядин Югъ 
Россиядин государ-
стводин метлеблу сува-

рикай сад я. Ам чи уьлкведа гьар 
йисан 12-декабрдиз къейдзава. И 
юкъуз 1993-йисуз вири халкьди 
сес гуналди чи уьлкведа Россия-
дин Федерациядин Конституция 
кьабулнай. 1994-йисалай Рос-
сиядин Президентдин Указдин 
бинедаллаз 12-декабрдин югъ 

государстводин сувар яз малу-
марна. Конституция – уьлкве-
дин дибдин закон – Россиядин 
къанунрин вири къурулушдин 
бине я ва ада маса законрин 
мана тайинарзава. Сифте Кон-
ституция кьабулайдалай кьу-
лухъ документдик са жерге 
дегишвилер кутунай. 

Гьуьрметлу районэгьлияр! 
Квез РФ-дин Конституциядин 
югъ – уьлкведин лап важиблу 
суварикай сад рикIин сидкьи-
дай мубаракрай! 1993-йисан 
12-декабрдиз цIийи Конститу-
ция – дибдин Закон кьабулу-

никди чи халкьди демократиядин, 
уьлкве гьар са патахъай гужлу 
авунин рехъ хкяна, агьалийриз 
гражданвилин ва экономикадин 
азадвилер таъминарна. Къуй 
квехъ чандин сагъвал, хайи район, 
республика, уькве вилик тухунин 
карда агалкьунар хьурай!

«Ахцегь район» МР-дин кьил                                                        
О.М.АБДУЛКЕРИМОВ

Зайнаб ДАВУДОВА

Декабрдин 9 даз РД-дин 
Халкьдин Собранидин 
депутат Мегьамед Али-

ханова Ахцегь районда агьали-
яр кьабулна. Региональный Со-
бранидин депутатдивай куьмек 
тIалабдай мумкинвиликай рай-
ондин 10 далай гзаф агьалийри 
менфят къачуна. Килигнавай 
темайрин арада хатасузвилин, ава-
данламишунин, туризм, культура 
вилик тухунин ва гьакIни хсуси 
месэлаяр авай. ИкI, «Цуругърин 
хуьр» СП-дин кьил Шемсидин 
Мерданова хуьруьн культурадин 
КIвал капитальный ремонтдин 
программадик кутунин рекьяй 
конкурсдин хкягъуна куьмек гун 
тIалабна. 

«Сельсовет Луткунский» СП-
дин кьил Амирхан Рагьимова 
ЦIийи Усуррин ва Гъуьгъвезрин 
хуьрерин агьалияр патал иллаки 
важиблу месэла къарагъарна. 
Къейднавай месэладай 2015-йи-
салай кьиле тухванвай кIвалахдин 
рекьяй экономикадин ва чилинни 
эменнидин алакъайрин отделдин 
начальник Фатима Агьмедовади 
гъавурда туна. Жегьилрин парла-
ментдин членрихъ галаз суьгьбет-
да Мегьамед Алиханова къейдна 

хьи, агалкьзавай несилдихъ галаз 
ачух алакъайра хьуникди абуру 
жегьилрин кьатIунар арадал гъу-
низ таъсирзава. Жегьилрин Ре-
сурсный центр ачухун лагьайтIа, и 
кIвалахдин еришар йигинарун па-
тал вижевай куьмек я. «Жегьилар 
общественный кIвалахрал желбу-
налди, абур руьгьдин жигьетдай 
вилик финиз, спортдиз ва илимдиз 

мукьва авуникди чаз абур пис кра-
рикай яргъаз ийидай мумкинвал 
гуда», – къейдна Алиханова. 

Агьалияр кьабулай юкъуз ага-
кьай арзаяр Халкьдин Собранидин 
депутатди вичин гуьзчивилик 
кутунва. Идалайни гъейри, жуван 
арза Мегьамед Алиханован хсуси 
чинин чатдизни рекье тваз жеда: 
@alikhanov_m.m   

Дагъустанда багъманчи-
вал артмиш жезва. ИкI, 
алай вахтунда авай 29 

агъзур гектардикай 3 агъзур га 
интенсивныйбур я. ЦIи  анрай 
193 агъзур тонн емишар кIватI 
хъувунва.

Дагъустандин Россельхоз-
центрдин пешекарри цIийиз 
акIурун патал гьазурнавай  къе-
лемрин ери ахтармишна  малум 
хьайивал, хвехверинни емишрин 
120 агъзур къелемар дагълух чи 
шартIарив кьур лап хъсан ери-
динбур я.  

багъманчивилиз 
дикъет гузва

«ЦIИЙИ ДУЬНЬЯ», «ЛЕЗГИ ГАЗЕТ» 
– ГЬАР СА ХИЗАНДИЗ!

АГЬАЛИЯР КЬАБУЛНА

РАЙАДМИНИСТРАЦИЯДА СОВЕЩАНИЕ

УЬЛКВЕДИН ДИБДИН 
ЗАКОНДИН ЮГЪ МУБАРАКРАЙ!

РЕХЪ ФИЗВАЙДА АТIУДА
Дашдемир ШЕРИФАЛИЕВ

И мукьва, 3-декабрдиз, Ахцагь райондин Общественный палата-
дин председатель Али Исмаилован меслятдалди, райондин СМИ-дин 
такьатрин векилар (пресс-къуллугъдин руководитель Саида Дания-
лова, «ЦIийи дуьнья» газетдин кьилин редактор Дашдемир Шерифа-
лиев, чкадин телевиденидин (АТВ) руководитель Таира Мегьарамова) 
депутатрин райсобранидин председатель Абдулкерим Полчаевахъ 
галаз гуьруьш хьана. Пресс-конференциядин къайдада кьиле фейи 
мярекатда (ам, сифте гаф рахуналди, Али Исмаилова ачухна ва кьиле 
тухвана) районэгьлийрин яшайишдинни экономикадин месэлайрай 
А.Н.Полчаева  журналистрин суалриз тамам жавабар гана. Чкадин 
СМИ-дин такьатрин векилрихъ галаз гуьруьш гьа са вахтунда дуьз 
эфирдани трансляция ийизвай ва жемятдизни чпин суалар вугудай 
мумкинвал авай.

Даш АЛИЕВ	

14-декабрдиз райондин актив-
дин нубатдин совещание Ахцегь 
муниципалитетдин кьил Осман 
Абдулкеримова ачухна ва кьиле 
тухвана. Йикъан кьилин месэла-
дай – районда эпидемгьаларин 
гьакъиндай - малумат авун патал 
ада гаф ЦРБ-дин кьилин духтурдин 
заместитель Фарида Шагьмардано-
вадиз гана.

- Эхиримжи гьафтеда районда 
коронавирусдин тестикь хьанвай 
6 дуьшуьш ва вирусдин пневмо-
ниядин 13 дуьшуьш ава. ЦРБ-дин 
инфекциядин хиле кардик квай 
ковидгоспиталдин 15 койкадикай 
6 дал юкьван заланвилин азарлу-
яр сагъарзава. Алатай гьафтеда 
чна жемятдилай тестированидин 
651 биопроб къачуна, вири сан-
лай 21565 кас тестироватнава. 
Сovid-19-дин вилик пад кьадай 
вакцинация участокдин духтур-
терапевт Саният Урдухановадин 
жавабдарвиликди кьиле тухузва. 
Къенин йикъалди райбольницадиз 
вакцинадин 12508 доза атанва ва 
6895 даз рапар янава (38,2%), 217 
кас ревакцинация авунва. ЧIехи 
яшарин жемятдин 5496 ксариз 
(пландин 92,8%) гриппдиз акси 
рапарни янава. Алай вахтунда ЦРБ 
лазим тир дарманралдини таъмин 
я, - лагьана духтурди.

Налогар кIватIунин месэладай 
ада гаф райадминистрациядин 

экономикадин отделдин начальник 
Фатима Агьмедовадиз гана. Ада 
къейд авурвал, гъилевай йисан 
11 вацран делилралди, районда 
налогар кIватIунин тапшуругъар 
эменнидай 65 ва чилин налогдай 
72 процентдин кьилиз акъуднава. 
Гьа са вахтунда миллионни 775 
агъзур манат пул СП-рин счётрилай 
транспортдин налогрин буржарай 
хкьунва. Сударин къарарралди 
райондин идарайрилай 200 агъзур 
манатдилай артух социальный 
взносрин буржарин пулар ахлуд-
нава…

2022-йисан подпискадин 
гьакъиндай «ЦIийи дуьнья» газет-
дин редактор Дашдемир Шери-
фалиева къейд авурвал, райондин 
идарайрин коллективри санлай 
1275 экземпляр «ЦIийи дуьнья» 
(план 1500 я), 654 «Лезги газет» 
(план 1000) ва 53 «Дагъустандин 
правда» (план 50) газетар кхьенва. 
Подпискадин кIвалах гьеле давам 
жезва. «Гьуьрметлу районэгьлияр, 
хайи дидед чIалалди акъатзавай 
газет-журнал вахтунда кхьихь. 
Газетар кхьиналди чна жуван чIал, 
тарих, адетар хуьзва…», - тавакъу 
авуна ада.

Эхирдай райондин регьберди 
алатай совещанидин тапшуругъар 
кьиле тухузвай гьал ахтармишна, 
СП-рин кьилеризни идарайрин 
руководителриз чпин къуллугъ-
рин везифайрив жавабдарвилелди 
эгечIуниз эверна.

гуз жедатIа?

- Чун и месэладин къайгъуда ава. И жи-
гьетдай муниципалитетдин КЧС-дин заседа-
ние эверна. Республикадин МЧС-дин пешекар 
векилни галаз хьанвай зиянар ахтармишна, 
талукь тир актар-документар тукIуьрна, 
РД-дин гьукумдарриз рекье тунва, килигин. 
Пара зиянар хьанвай кесиб хизанриз, нагагь 
чпин кIвалериз «зелёнкаяр» аваз хьайитIа, 
чна райондин игьтият патал тир резервный 
фондунай хьайитIани куьмекарда. 

- Корр. Къе саки вирибурун кIвалера 
цин булахар, гьамамар хьана, райцентрдин 
жемят хъвадай михьи целди таъминариз 
жезвач. И месэла гьялдай фикир авани?

- Чи жемятдин сагъламвилин ва яшай-
ишдин метлебдин лап важиблуди тир и ме-
сэладал чун рикIивай алахънава. Кардик квай 
«Мацар-Ахцагь» цин трубопровод туькIуьр 
хъувунихъ галаз санал къведай йисуз чун 
Аллагьдин куьмекдалди Рутулрин Лалаан 
дередай кьил къачудай «Рутул-Ахцагь» цIийи 
проектдив (трубадин диаметр – 300 мм.) 
эгечIда. И кар патал Рутул райондин руковод-
стводихъ галаз икьрар хьанва, 11 млн. манат 
пул харжна проект туькIуьрнава, эцигунрин 
кIвалахар тамамардай пудратчи тайинарун 
патал алукьзавай цIийи йисалай конкурс ма-
лумарда. Яд михьдай махсус имарат Цуругъа 
жеда. Алава яз, чна Ухулай гъидай цин про-
ектни гьазурнава. Муькуь патахъай, эгер ин-
санри хъвадай яд дуьздаказ, кьенятлудаказ (яд 
кьенятун еке суваб я) ишлемишиз хьайитIа, 
исятда авай ядни бес жеда. Хъвазвай целди 
салар дигизвай, кранар ачухна яд авадарзавай 
дуьшуьшар чаз пара ава.

- Корр. Хъвадай яд ава, мадни гъизва, 
куьн сагърай! Ишлемишна чиркинзавай 
ятар ахвадардай канализациярни герек 
я эхир. Исятда дигидай цин хулерни 
къаналар ва куьчеяр канализацийриз 
элкъвенва. Парабуру чпин кIвалерин па-
тав чирхьин ятарин дерин фурар-сливар 
эгъуьнзаватIани, чил кьацIурунни къай-
дасузвал я, тIебиатдиз зарар я. 

- И месэла лап еке харжийрихъ галаз 
алакъалу четинди ятIани, девирди истемиш-
завай чарасузди я. Ам республикадин «Хуь-
рерин территорияр комплекснийдаказ вилик 
тухун» милли программадай гьялдай къаст 
аваз чна проектировщикрихъ галаз алакъаяр 
аквазва. Куьмекдай спонсордихъ галаз икь-
рар хьанва. Гъиле экспертизани галай гьазур 
проект хьайила рахаз, кар вилик тухуз регьят 
я. Гьазурлухвилин и кIвалахрилай кьулухъ 
месэла чкадилай юзуриз регьят я.

- Корр. Са бязи инсанри налогрин, 
ЖКХ-дин, кьилди къачуртIа, ТБО тухунай 
пулар гуникай кьил къакъудзава… 

- Уьлкведин бюджетдин чIехи пай на-
логрикай ибарат я. Налог – им гьукуматди  
обществодин хийирдиз физический ва 
юридический ксарилай тайин кьадарда маж-
бурвилелди къачузвай пул я. Адахъни здраво-
охранение, культура, образование, хатасузвал 
(оборона) хуьн хьтин яшайишдин важиблу 
месэлаяр гьялзава. Месела, эхиримжи 3 йис я, 
чи транспортдин налогрин пулар элкъвена чаз 
хквезва ва адахъ «Зи Дагъустан – зи рекьер» 
програмадай шаз Ленинан, Байрамован, А. 
Гьажидин куьчейра, цIи Эмирован, Герейха-
нован куьчейра къир цана. Район зирзибил-
рикай михьунай къачузвай пулдин патахъай 
рахайтIа, чи жемят зирзибил тухунай, хъвадай 
ва дигидай цяй пул гуз гьеле хъсан вердиш 
туш. Райцентрдин ва чи хуьрерин куьчеяр 
шаз гьихьтин эйбежер гьалда авайтIа рикIел 
алама. Асул гьисабдай жемятди пул тагуз, ре-
гиондин «Экологика» карханадивай кIвалахиз 
хьанач. Чна чи къуватралди са шумудра михьи 
хъувуна. Гила месэла УЖКХ-дал тапшур-
мишнава. И кардал машгъул ксар чпин вези-
файрив намуслудаказ эгечIунин нетижада къе 
кьуд пад михьи я. Жемятди чпин зирзибилар 
тухунин гьакъи тагайтIа, гьатта фялейриз 
гудай, техника хуьдай, ГСМ маса къачудай 
пул тахьана, кIвалах акъвазда. Дагъустанда 
ТБО тухунай лицензияр анжах чи кьуд рай-

ондиз (Ахцагь, Дербент, Мегьарамдхуьруьн, 
С.Стальский) ава.

- Корр. Районда культурадин идараяр, 
клубар авай гьал хъсанди туш. Абур гуьн-
гуьниз хкиз жезвачни? 

- Аллагьдин куьмекдалди къведай йисуз 
федеральный программадай гузвай 20 мил-
лион манат пул серфуналди чаз Смугъулрин, 
Луткунрин, Чеперин, Хинерин клубар ремон-
тунив эгечIиз кIанзава. И месэлада пара крар 
гьа СП-рин администрацийрин активвилелай 
аслу я. 

- Корр. Ахцагьа 2009-йисалай эгечIна 
эцигзавай ЦРБ-дин цIийи комплекс яраб 
мус кардик акатдатIа?

-  Чи арзайрин нетижада ва РД-дин кьил 
Сергей Меликован куьмекдалди (ада и месэла 
гьатта Россиядин Федерациядин Советдални 
къарагъарна), Аллагьдиз шукур хьуй, мед-
комплекс эцигна куьтягьнава, цIи сентябрдиз 
ачухун лазим тир. Амма ам девирдин истеми-
шунрив кьур медтехникадалди тадараклами-
шунихъ галаз алакъалу яз 2023-йисуз ачухна 
кардик кутадайвал я. Четин месэла ам хъсан 
пешекар духтурралди таъминарун я. И кардин 
патахъай чна гиламаз къайгъу чIугуна кIанда.   

- Корр. Абдулкерим Нажмудинович, 
эхиримжи вахтунда районда образовани-
дин, медицинадин цIийи идараяр, ял ядай 
паркар, спорткомплексар эцигзава, авай 
куьгьнебур гуьнгуьниз хкизва, сагърай! 
Гьелбетда, ибур вири важиблу, герек крар 
я. Амма инсанрин эвелимжи игьтияжар 
- руфунин тухвал, гъилиз мажиб къведай 
кIвалахдал, яшайишдин къулай кIвалерал 
таъминвал я эхир. Къе чи пара жегьилар 
кIвалах кIанз патарихъ алатзава. Гьич 
тахьайтIа чкадин суьрсет – ичер ва я 
сар, хамар гьялдай гъвечIи карханаяр 
хьанайтIа хъсан тир.

-  Хуьруьн чкада ийидай кIвалах авач 
лугьун дуьз туш: мал-хеб хуьз, багъманчивал, 
саларбанвал жедачни. Исятда Ахцагьа са шу-
муд эцигунар ава, анриз пешекарар, фялеяр 
кIанзава, къвезвач. КIвалахдай ксар паталай 
кьуниз мажбур жезва. Дугъри я, мажибар 
гъвечIи я лугьуз, чи хъсан пешекарар ина 
акъваззавач, вири уьлкведиз чкIанва. Хуьруьн 
чкада яшамиш жезвай парабурни зегьмет 
алачир пул кIанибур я. Месела, эхиримжи са 
шумуд йис я, Ахцагьа нехирдив къведай кас 
жагъизвач. 100 мал хуьз хьайитIа, вацра 50-
60 агъзур манат къазанмишиз жеда. Къведай 
йисуз Ахцагьа цIийи школа, аялрин бахча ва 
спорткомплекс кардик кутуналди 40 касдиз 
кIвалах жеда. Хуьруьн майишатдин суьрсет 
гьялдай карханайрикай рахайтIа, Гьукуматдиз 
гьелелиг ахьтин программаяр авач ва хсуси 
инвесторризни, хам табагъуник квач лугьур-
вал, ахьтин крар менфятлу туш. Райондин 
руководстводиз ичер хуьдай холодильный 
камераяр – гьамбарханаяр эцигдай фикир ава. 

- Корр. Республикадин Балхар, Ун-
цукуль, Кубачи ва Дагъустандин маса 
халкьарин  чкаяр, производстводин ком-
бинатар аваз, къе халкьдин гъилин-тупIун 
художественный сеняткарвилерин цен-

трайриз элкъвенва. Са вахтунда чазни абур 
вири авайди тир.  Ахцагьа гамар, халичаяр 
храдай сеняткарвал арадал хкиз кIанзава 
лагьай ван хьана.

- Эхь, Ахцагьа гьеле 1909-йисуз халичаяр 
храдай махсус цех ва 1927-йисуз Дагъустанда 
сифте яз ковровый фабрика кардик акатна. 
Адан надир гамарни халичаяр вири уьлкве-
диз, гьатта адалай къецепатани машгьур 
хьана. Гила, гьайиф хьи, бубайрин и надир 
сеняткарвал тамамвилелди квахьзава. Чи 
баркаллу ватандаш, тарихчи алим Шерибан 
Пашаевадин кьил кутун-теклифдалди, чаз 
2022-йисалай и месэладиз къуват гуз кIанзава. 
Гьам талукь тир дараматдин, гьам спонсорви-
лин куьмекдин ва гьам арадал атун мумкин 
тир маса месэлаяр алудун патал чна алакьдай 
вири жуьредин куьмекарда. 

- Корр. Газетра, интернетда хабар гай-
ивал, ухулвийриз, кьехуьлвийриз дагъда 
гадарнавай чпин бубайрин хуьрерал чан 
хкиз кIанзава. Месэла гьи дережада ава?

- Тебрикуниз лайихлу лап хъсан кар я. 
Райондин руководстводин патай са маний-
вални авач, артухлама, куьмекиз гьазур я. 
Ихтилат физвай хуьрерин жемятри чпин къу-
ватралди рекьер туькIуьр хъувунватIани, кьил 
кьунвай ксарин патай са артух активвал авач. 
Ухулрин месэла асантди я: «Ухулрин хуьр» 
СП административный уьлчме яз, ана 200 да-
лайни артух ксар чкадин пропискада ава, мал-
дарвилин СПК тешкилна хьиз кIвалахзава, 
яшайишдин 2-3 кIвал туькIуьр хъувунва, са 
кьве хизан яшамиш жезва. Ухулвиярни къу-
рукалвияр сад хъхьана, администрациядин 
центр Къурукалал алаз «сельсовет Ухулский» 
СП тестикьардай документар (и жигьетдай 
2016-йисан референдумдин Къарар ава) Ре-
спубликадин Минюстда ава. Кьехуьлвийрин 
патахъай, гьакъикъатда чпин хуьр кухтаз 
кIанзавайбуруз чна буюр лугьузва. Закондив 
кьурвал, гьелелиг 49 йисан мудатдалди арен-
дада кьуна, кIвалаха, яшамиш хьуьх. Ялцугъа, 
Маца инсанар яшамиш жезва хьи. Чаз хвеши 
я, герек куьмекарни хиве кьазва. 

- Корр. Ахцагь райондикай хкатна, 
Мегьарамдхуьруьн Чархи кIам участокда 
арадал атанвай ЦIийи Усурринни Гъуьгъ-
везрин хуьрерин кьисмет яргъал йисарал-
ди гьял тахьана ама. 

- Месэла гьикьван четинди ятIани, ам 
гьялна кIанда. РикIел хкин, алатай асирдин 
60-70-йисара чи куьчери хипехъанвилин 
къишлахрал, анжах чубанрин кIвалер ихтияр 
авай чкайрал, Луткунринни Хуьруьгрин ад-
министрацийрик акатзавай ва гьа са вахтунда 
чпиз хуьрерин статус авачир цIийи чкаяр 
арадал атана. Анра чпин хсуси кIвалер, чилер 
регистрация, прописка ийиз, налогар гуз ва 
яшайишдин маса месэлаяр гьялиз тежез, инса-
нар кIеве ава. Чилин статус дегишарун патал 
чна пара алахъунар ийизва. Талукь тир вири 
документар РД-дин Гьукуматдин ва Минго-
сэменнидин кабинетра ава. Бюрократвилин 
манийвилер себеб яз месэла гьялна куьтягь-
завач. ЦIийи Усуррин хуьруьн месэла къведай 
йисуз гьялна къакъатун лазим я. Амма ЦIийи 

Гъуьгъвезрин хуьруьн кар, вичин вахтунда 
ам документра Ахцагь райондин къеневаз 
къалурнавайвиляй четин я. Чна чалай аслу 
тир вири алахъунар ийизва, килигин. 

- Корр. Эхиримжи вахтунда Ахцагь 
райондиз туристар къвез башламишнава. 
Абуруз талукь тир шартIар яратмишиз 
жезвани? 

- Туризм – им чаз гьеле хъсан таниш-вер-
диш тушир ва гьа са вахтунда райондин эконо-
мика, культура вилик тухун патал вичихъ еке 
мумкинвилер, хъсан гележег авай цIийи хел 
я. Кьилди туристар чпин хушуналди къвезва, 
чкадин жемятдин ацукьун-къарагъунихъ, 
тамашуниз лайихлу чкайрихъ галаз таниш 
жез хъфизва. Мугьманперес чи халкьдилай 
абур пара рази я ва чпин фикирар, шикилар 
соцсетра эцигзава. Туристар желбун патал, 
эвелимжи нубатда, общественный чкайра 
сангигиенадин михьивал хвена кIанда. Раз-
ивилелди къейдин, РД-дин туриствилин 
бинелу муьжуьд чкадик-точкадив Ахцагь 
район акатуни ва ина туриствилин информ-
центр (ана ял ядай, санитариядин, вайфайдин, 
халкьдин художественный сеняткарвилерин 
шейэрин зонаяр жеда) ачухиз кIан хьуни 
районда туризмдин еке мукинвилерикай лу-
гьузва. Гьавиляй чи фикирдик туриствилин 
бизнес кардик кутадай гегьенш программа 
тешкилун ква. 

- Корр. Туризмдикай ихтилат кватайла 
РФ-дин культурадинни тарихдин надир 
имарат тир Ахцагьрин урус къеледикайни 
рахан. Гьайиф хьи, ам чкIизва. 

- Вуч лугьун, Росэменнидин хсусиятда 
авай, вич гьукуматдин хуьник-къаюмвилик 
квай и зурба къеле 2024-йисан апрелдалди 
«Русская миграция» обществодин арендада 
ава. Амма иесийри са къайгъударвални ий-
извач, гьакIа куьлег эляна тунва, чкIирзава. 
Гьелбетда, икI туна виже къведач. Чи арзайриз 
жаваб яз, и мукьва Росэменни ва РФ-дин Куль-
турадин наследие тешкилатрай комиссияр 
атана, тамашна, хъфена. Абуру са къайгъуяр 
авун лазим я. Чи фикир сад я: авайвал туна 
виже къведач, ам реставрироватунин чара-
сузвал ава. Гележегда къеледин дараматра 
ва чилел музейринни туриствилин чIехи 
комплекс кардик кутун кутугнава.

- Корр. Абдулкерим Нажмудинович, 
эхиримжи суал. Залум коронавирусдин 
лепедик акатай 2021-йис акъатна, цIийи 
2022-йис алукьзава, мубаракрай! 2021-йи-
сан нетижайрилай куьн рази яни?

- Рази я. Дугъриданни, коронавирусди 
тади гузвайтIани, адан вилик пад кьунихъ 
галаз санал (районэгьлийрин саки 40% вак-
цинация авунва, и кар давам жезва), винидихъ 
къейд авурвал, халкьдин яшайишдин гьалар 
хъсанарунин, экономика вилик тухунин 
карда чна фикирдиз къачур хейлин месэла-
яр уьмуьрдиз куьчуьрмишиз алакьна. Гьич 
тахьайтIа 100 миллион манатдилай артух 
пул серфна хьиз, 7 школа капитальныйдаказ 
ремонтна. Чимдай къурулушар, пищебло-
кар, чими туалетарни авай анра гила аялриз 
кIелдай къулай шартIар хьанва. Къведай йисуз 
фикирдик квай са жерге месэлайрин (Ахцагьа 
администрациядин цIийи дарамат, аялрин 
бахча эцигун, канализациядив эгечIун…) гьа-
зурвилер, чарар-цIарар туькIуьрун гъилевай 
йисуз авунва кьван. ЦIийи йисуз абур гьялиз 
регьят жеда. Ибур, гьелбетда, чеб-чпелай 
арадиз къвезвай асант крар туш, кьиле Осман 
Абдулкеримов аваз райондин руководстводин, 
депутатрин райсобранидин алахъунрин не-
тижа я. Рехъ физвайда атIуда кьван, чун санал 
акъвазнавач. Алукьзавай  2022-йисуз къуй чаз 
мадни цIийи агалкьунар хьурай! Алукьзавай 
цIийи йис мубаракрай!

Эхирдай райондин Общественный 
палатадин председатель Али Исмаилова 
район аваданламишунин карда къачузвай 
зегьметдай райондин руководстводиз ва 
суалриз тамам жавабар гунай райсобрани-
дин председатель Абдулкерим Полчаеваз 
сагърай лагьана.     

РЕХЪ ФИЗВАЙДА АТIУДА



Марина МУРСАЛОВА, 
начальник отдела Кавказского  межрегио-

нального Управления Россельхознадзора,   за-
служенный работник сельского хозяйства

Кавказское межрегиональное управление 
Россельхознадзора с начала ноября  2021 
года проконтролировало ввоз 33481,4 т 

свежих овощей и фруктов, прибывших в зону ответ-
ственности Управления по месту доставки на СВХ 
«Виадук» и ж/д ст. Дербент из Азербайджанской 
Республики и Исламской Республики Иран.

В ходе карантинного фитосанитарного контроля 
госинспекторами Управления не было допущено 
к ввозу на территорию Российской Федерации 6 
товарных партий растениеводческой продукции, 
зараженных карантинными вредными объектами. В 
числе запретной оказались томаты (50,3 т) из Азер-
байджана, а также цветная капуста (32,7 т) и салат 
латук(13,2 т) из Ирана. Общий объем продукции, 
не попавшей на российский рынок, составил 96,2 т.

Основанием для 
задержания товарных 
партий стали лабора-
торные заключения 
Дагестанского филиа-
ла ФГБУ «ВНИИКР», 
подтвердившие факт 
выявления карантин-
ных  вредных объек-
тов  – коричневой мор-
щинистости плодов 
томата (Tomato brown rugose fruit virus), западного 
(калифорнийского) цветочного трипса (Frankliniella 
occidentalis Perg.) и южноамериканской томатной 
моли (Tuta absoluta Povolny) в овощах.

За нарушение ФЗ №206 «О карантине растений» 
владельцы грузов привлечены к административной 
ответственности по ст. 10.2 КоАП РФ. Грузы воз-
вращены в страны-экспортеры.

Руслан Сулейманов Ах-
цегьрин хуьре яшамиш 
жезва. Ам «Сад тир Рос-

сия» партиядин член, Россиядин 
ЖКХ-дин лайихлу работник, 
1976-йисуз къуллугъдин везифаяр 
тамамардайла телеф хьайи Ватан-
дин ЧIехи дяведин ветерандин 
хва я. Вичин виликан пешедай ам 
районда ветеранрин месэлайрихъ, 
ветеранар сагъламарун тешкилун 
патал яшайишдин объектрихъ 
галаз таниш я. Гуьруьшдал Дагъ-
устан Республикадин «Женгинин 
стхавал» отделенидин руководи-
тель Мусашейх Салманова Руслан 
Сулеймановахъ галаз райондин 
музейда сергьятламишнавай дя-
вейрин вири ветеранриз талу-

кьарнавай раздел яратмишунин, 
тешкилатдин жергейриз цIийи 
ветеранар желбунин месэлаяр 
гьялна. 

Чкадин отделенидин руково-
дителдин важиблу везифайрикай 
сад и тешкилатдин къарарар 
тамамарун таъминарун, яшай-
ишдин (социальный) база гегьен-
шаруниз куьмекар гун ва вилик 
акъвазнавай везифаяр гьялунал 
муниципалитетдин обществен-
но-активный къуватар желбун я. 
Мусашейх Салманова ва Руслан 
Сулейманова муниципалитетдин 
исполнительный властдин орган-
рихъ галаз чкадин отделенидин 
алакъалувилин, гьар жуьре тереф-
рин кIвалах тешкилунин ва маса 

месэлаяр веревирдна. 
«Женгинин стхавал» проек-

тдин мурад Музеяр ачухуналди 
ва кардик кутуналди, экспозицияр 
ва санай масаниз фидай выстав-
каяр тешкилуналди агьалийрихъ 
гражданвилин сенгер арадал гъун, 
абур ватанпересвилин, ахлакьдин 
руьгьдаллаз тербияламишун, абу-
рухъ жуван Ватандин патахъай 
кIанивилин ва дамахдин гьиссер 
арадал гъун я. Проектдин везифа-
яр ихьтинбур я:

– чи Ватандин тарих чирунал 
школьникар, жегьилар желбун, 
абур сергьятламишнавай (локаль-
ный) дявейрин ва женгинин чуь-
руькрин иштиракчийрин игитви-
лин чешнейрал тербияламишун, 
абурун игитвилин гьакъиндай 
тарихдин память рикIел хуьн;

– образованидин тешкилатра, 
къенепатан крарин органрин яш 
тамам тахьанвайбурун крарин 
рекьяй подразделенийра учетда 
авай яш тамам тахьанвай аялар 
яшайишдин (социальный) метлеб-
дин кIвалахрал желб авун;

– экскурсийрин къуллугъ 
кьилиз акъудзавайла, аялрихъ 
хъсан итижар арадал гъунин ва 
жегьилар тербияламишунин кар-
да хизандиз куьмек гун.

Проект Музеяр яратмишу-
нин ва чеб сергьятламишнавай 
(локальный) дявейра ва дяведин 
чуьруькра Советрин ва Россия-
дин аскеррин игитвилиз ва жуь-
рэтлувилиз талукьарнавай, чеб 
гьамиша кардик квай экспозицияр 
яратмишунин гьисабдай кьилиз 
акъудзава. «Женгинин стхавал» 
ВООВ-дихъ кIвалах кьиле туху-
дай 5 тереф ава. Гьар са терефдин 
сергьятра аваз вичин проектар 
кьилиз акъудзава. Ингье абур: 
1. общественно-политический 
тереф; 2. жегьилриз ватанперес-
вилин тербия гун. 3. яшайишдин 
(социальный) ва правовой жигьет-
дай тереф хуьн; 4. гуманитарный 
куьмек ва шефвилин кIвалах; 5. 
тарихдин память рикIел хуьн.    

3 чин. ЦIИЙИ ДУЬНЬЯ 15-декабрь, 2021-йис, №50

СОВЕТРИН ЛИДЕРАР 
РЕВОЛЮЦИЯДИЛАЙ 

КОНТРРЕВОЛЮЦИЯДАЛ

СССР ЧУКIУРАЙДАЛАЙ ИНИХЪ 30 ЙИС ТАМАМ 
ХЬУНИЗ ТАЛУКЬ ЯЗ АХЦЕГЬА «ЖЕНГИНИН СТХАВАЛ» 

ТЕШКИЛАТДИН ХЕЛ

Америкадин духтурри-пегь-
ризчийри меслят къалурзавайвал, 
яхун жез кIанзавайбуру авокадо, 
ичер, брокколи ва чиа тIуьн 
герек я. Неинки яхун хьунин, 
гьакI тIуьр няметар иливарунин 
жигьетдайни и затIари хийир 

гуда. Пешекаррин фикирар “She 
Finds” чешмеди раижнава.

Идалай вилик Америкадин 

алимри яхун жез куьмекдай зулун 
майвайрикай лап хъсанбур буран-
ни келем я лагьанай.

Н.А.ГЬАЖИЕВ,
зегьметдин ветеран,
журналист

(Эвел 43-49-нумрайра)

Анжах къенин Россия 
буржуазно-капита-
листический система 

(къурулуш) туькIуьрунин рекье 
гьатнава. Адахъ гьахъ ва дуьзвал 
(справедливость), социальное 
равенство (барабарвал), дуствал-
стхавал, сада-садаз куьмекун ва 
икI мад садрани хьайи ва жедай 
лишанар туш. Капитализмдин 
«родимые пятна» санизни фен-
вач. Тарашунар къакъудунар 
кьадарсуз гегьенш, коррупция, 
силовой (къуватдин) ва надзор-
ный (гуьзчивалзавай) органрин, 
госчиновникрин агъавал ва гъе-
зеблувал тIимил ваъ, пара, дев-
летлуйринни кесибрин арада авай 
фаркьлувал дерин жезва. Ибур 
Россиядин къенин уьмуьрдин 
гьакъикъат я. Гьа ибурун кьилел 
халкьдивай идеология къакъуд-
нава, рехъ къалурзавай ва вилик-
ди ракъурзавай идея вич амач. 
Уьлкведи вуч туькIуьрзаватIа, 
ам гьиниз физватIа, садавайни 
лугьуз жезвач.

Культура еке гьужумдик ква, 
ам чукIурун, адан адетар деги-
шарун къенин Россиядин уь-
муьрда системадиз (къайдадиз) 
элкъвенва. Аквазвай гьаларай, 
властдини марифатдин, намус-
дин, эдеб-гьаядин къайдадин, со-
циальный гьахълувилин месэлаяр 
вири культурадай къвезвайди, 
гьадал бинеламиш хьанвай адет-
къайдаяр тирди гьиссзавайди 
хьиз аквазвач. Режиссер, актер, 
писатель Николай Губенкоди 
лагьайвал (рагьметдиз хъфенва), 
«ЦIийи Россияди» малумарай 
(яракьда къачунвай) деидеологи-
зация (идеология тергун) гьакIан 
гъалатI ваъ, миллетдин садвал, 
сада-садаз куьмек гуз гьазурвал 
тергай зурба ва хаталу вирус 
хьана.

Уьлкведин вири законо-
дательство халкьдиз ваъ, ан-
жах  ц Iийи  нуворишризни 
олигархриз къуллугъун патал 
туькIуьрнавайди хьанва. Амай 
вири социально-экономический, 
финансово-бюджетный ва на-
логовый политикани гьа икI 
кьиле тухузва. Ихьтин шартIара 
властдиз халкьдин патай ихти-
барлувал квахьзава, наразивилер, 
аксивилер артух жезва, ватан-
пересвал тапунди, буш гафарал 
тестикьзавайди хьанва.

Жегьилрихъ иллаки идеясуз 
хьана кIвалахдай, уьлкведиз 
къуллугъдай гьиссер амач. Пул-
диз Аллагь лугьуз абур кепекдихъ 
галтугиз нефсинин есирда гьат-
нава. Гьа ихьтин гьал уьлкведал 
гъанватIани, Европа ва вири За-
пад секин туш, душманвал, гъе-
зеблувал, Россиядиз авай адават 
тIимил жезвач. Русофобия Запад-
ный алемдин кьилин политика 
хьанва, уьлкве кIусариз паярна, 
терг авунин къайгъудик ква.

1945-йисуз, гьеле Дуьнья-
дин кьвед лагьай дяве куьтягь 
тахьанмаз, США-дихъ СССР-
дал атомный бомбаяр вегьидай 

планар авай. Къе Америкадин 
политикри гьа вядедин фикирар-
планар рикIел хкиз лугьузва: 
«Трумэназ ядерный яракьдал Со-
ветрин Союз тергиз кIанзавайтIа, 
гила чна са гуьллени харж тавуна 
адан идеология тергна, уьлкве 
кукIварна, муьтIуьгъарнава». 
Трумэнан планди чаз радиацияди 
зегьерламишнавай хийир амачир 
майданар гудайтIа, чи планри 
Россия хаммалдин придатокдиз 
элкъуьрна (анжах хаммал гудай 
чкадиз) чи ихтиярда туна. Гьа 
икI, гьар жуьре рекьералди чпиз 
кIанивал ийиз алахънава абур. Чи 
жегьилрал абуру чIуру, чаз хас 
тушир идеяяр, фикирар, наркоти-
кар, марифатсузвал, эдебсуз къай-
даяр илитIзава. Чи сергьятсуз ва 
девлетлу чилерин майданрални 
гьамиша абурун вил алама. Абуру 
галат тийиз Сибирь Россиядин 
гъиле хьун гьахъсузвал я лугьуз 
тикрарзава, иллаки а майданар 
Россиядивай идара ийиз, дуьз 
ишлемишиз тахьайла Сибир-
дал, адан девлетрал абурун вил 
гьамиша ала. РикIел хкин, гьеле 
милитариствилин Япониядихъ, 
фашиствилин Германиядихъ гьа 
ихьтин мурадар-темягьар авай. 
Инал А.Пушкин рикIел хквезва:

Знакомый пир их манит вновь –
Хмельна для них Славянов

 кровь,
Но тяжко будет им похмелье,
Но долог будет сон гостей.
На тесном хладном новоселье,
Под злаком северных полей!

Къузгъунрин хурук акатна-
вай Россия кIвачел къахрагънава, 
вичин гележегдхъ физ алахънава 
ва адакай фикирзава. Амма геле-
жег гьихьтинди жедатIа садавай-
ни лугьуз жезвач. Россиядин ге-
лежег мичIи къалин циферик ква. 
Ам экуь ийизвай, рехъ къалурдай 
са чирагъни гьелелиг малум туш. 
Я халкьдихъни, иллаки жегьил-
рихъ, советрин девирдиз хас сад-
вал, ватанпересвал, гележегдихъ 
инанмишвал, гьевесдалди анихъ 
еримиш авунин гьиссерни амач. 
Дуьньядани секинсузвал, хал-
кьарин арада ихтибарсузвал пара 
хьанва. Россиядални гъезеблувал 
артух хьанва, кичIерар, къурхуяр 
гунни тIимил жезвач.

Хатадай ва я са нин ятIани 
гъалатIдай, маньяк къаришмиш 
хьана, дяве хьайитIа, россиявияр 
кьулухъ акъваздач. Ватан хуьз 
абур сад жеда, им абурун гене-
тический кодда, несилрин ирсина 
авай къилих я, амма массовый 
(гзаф кьадарда) ватанпересвал 
гуьзетиз жедач. Капитан Гастел-
ло, Александр Матросов, Зоя 
Космодемьянская ва гьабуруз 
ухшамишбур хъижедач. Ахьтин 
руьгь инсанрин зигьинда тер-
гнава. Абуру нин девлетар, нин 
хсусият хуьн лазим я? И суал 
гзафбурун мецел ала.

Властдин вилик еке везифа-
яр, жавабдарвал ква. Халкьдив 
идея вахгана, уьлкве физвай ре-
кьин гележег тайинарна, ам экуь 
авуна халкьдиз къалурна кIанда. 
Ишлемишзавай экономикадин 
модель (жуьре) дегишна, чарасуз 
герек реформаяр тухун тавуртIа, 
агалкьунар гуьзетун файдасуз 
кар я.  

М.НАРИМАНОВ

«Женгинин стхавал» – им сергьятламишнавай (локальный) 
дявейрин ва дяведин чуьруькрин Вирироссиядин ветеранрин теш-
килат я. Адан жергейра гележегда армияда къуллугъна кIанзавай, 
амма исятда Россиядин кьисмет къайгъусуз тушир хейлин жегьил 
инсанар ава. «Женгинин стхавал» тешкилатдин  председатель Со-
ветрин Союздин Игит Борис Всеволодович Громов я. Дагъустан 
Республикадин «Женгинин стхавал» отделенида чкадин отделе-
нияр гегьеншарунин рекьяй кIвалах кьиле тухузва. И йикъара 
Кьиблепатан Дагъустандин Ахцегь районда нубатдин отделение 
тешкилна. Ахцегьрин чкадин отделенидин председателдин вези-
фаяр Руслан Сулеймановал тапшурмишнава.

КАВКАЗСКОЕ МЕЖРЕГИОНАЛЬНОЕ УПРАВЛЕНИЕ 
РОССЕЛЬХОЗНАДЗОРА  С НАЧАЛА НОЯБРЯ ЗАПРЕТИЛО 

ВВОЗ НА ТЕРРИТОРИЮ РФ СВЫШЕ 96 ТОНН 
РАСТЕНИЕВОДЧЕСКОЙ ПРОДУКЦИИ ИЗ-ЗА РУБЕЖА

ЯХУНАРДАЙ НЯМЕТАР



Ахмед АХМЕДОВ,
начальник Ахтынской 
пожарной части №50

Если вдруг что-то за-
горелось у вас дома 
(телевизор, утюг, элек-

трообогреватель, холодильник 
и проч.), а вы не знаете, как его 
быстро потушить - не рискуйте 
своей жизнью и жизнью соседей. 
Самое главное в этом случае - как 
можно быстрее сообщить о по-
жаре взрослым (если ты ребенок), 
если они находятся недалеко, и 
вызвать из безопасного места по-
жарных по телефону 101. Помни, 
что от твоих первых действий 
зависит настолько быстро будут 
распространяться дым и огонь по 
квартире и дому.

Плотно закрыв за собой все 
двери, можно задержать рас-
пространение огня из горящей 

комнаты на 10-15 минут, а этого 
времени достаточно, чтобы смог-
ли покинуть дом твои родные и 
соседи, даже пожилые. Бывают 
случаи, когда возгорание возни-
кает прямо на глазах, и человек 
имеет некоторое время, чтобы 
не только не дать возможность 
распространиться огню, но и лик-
видировать горение. Это опасная 
ситуация, к которой нужно быть 
готовым морально и физически. 

При этом необходимо пом-
нить, что горение может проис-
ходить настолько быстро, что 
человек имеет всего несколько 
минут на то, чтобы только успеть 
закрыть окна, двери и самому 

покинуть помещение. Даже при 
успешном тушении не теряйте из 
виду путь к своему отступлению, 
внимательно следите за тем, что-
бы выход оставался свободным 
и незадымленным. В конечном 
итоге, ваша жизнь, жизнь родных 
и соседей гораздо дороже всего 
того, что есть в квартире и в доме.

Если загорелось кухонное по-
лотенце, бросьте его в раковину, 
залейте водой. Если раковина да-
леко или нет воды, то плотно при-
жмите горящий конец полотенца 
разделочной доской, крышкой от 
кастрюли  или другим,  не горя-
щим, концом того же полотенца.

Гьемдуллагь  БАБАЕВ

Зейтундин  чIем 70  азар-
дин  дарман тирди ва адан 
къиметлувал  Кьуръ-

анда ирид  чкадал къалурнава. 
Имам  КъуртIубиди,  Аллагьдин  
регьимдик  хьурай вич, вичин  
тафсирда   «ан-Нур»  сурадин  
35-аятдиз  баян  гуналди  кхьиз-
ва:   «Ибн  Аббаса,  Аллагь   рази 
хьурай вичелай, лагьана:  «Зей-
тундин  тарцик гзаф хийир ква, 
ам хуьрекриз  дад атун  патал ве-
гьизва,  адан чIем бедендиз  язава,  
ам  лампайра  кузва,  адан  гьар са 
паюна  хийир ава,  адан  руьхъни  
ишлемишзава». 70  пайгъамбар-
ди,  абурукай  тир  Ибрагьима  ва  
Мугьаммада  (с.а.с.) а  тарцик 
берекат  хьун патал   дуьа  авуна,  
Мугьаммад  Пайгъамбарди (с.а.с.)  
кьве сеферда  Аллагьдиз   дуьа 
авуна: «Я  зи  Халикь,  Ваз шукур  
хьуй,..  зейтундин тарцел  ва  адан 
чIемедал  берекат рекье  тур».  
(Имам  Агьмад).    Аркаман   хва   
Загьида,  Аллагь  рази хьурай  
вичелай, агакьарна:      «Пайгъ-
амбарди  (с.а.с.)  чаз  плеврит  
зейтундин  чIемедал  сагъардайди  
къалурна»  (Ат-Тирмизи,  Агьмад,  
Ибн  Мажа).   

Кайи  чкайриз ягъай  зейтун-
дин  чIемеди  ва къаришмади  
хъсан таъсирзава.  Зейтундин 
пешерикай гьазурнавай  гьали-
мади  сивин  къене  ва  пIузаррал  
экъечIай  ирин квай  хирериз,  
гьакIни   агъургъандин  дерма-
титдиз  куьмекзава.  И набатат-
дин  емишрикай  ва  пешерикай  
гьазурнавай  къаришмади кариес  
сагъариз  ва  сарарал  алай  чирхь  
алудиз  куьмекзава.  Серкедихъ  
галаз  какадарнавай   а  къриш-
мади  кьилелай  чIар  фидайла 
куьмекзава,  чIарар   чIехи  хьу-
низ,  абур  къалин  хьуниз таъсир-
зава.  Эгер а  шире  цIегьери  ва  
чIехи  буьвелри  тунвай  гелериз  
ягъайтIа,  абур  алатда.  Сагъ 
хъижеда.

Мад  куь  фикирдиз гъин: 
дуьдгъвердик  какадарнавай 
зейтундин  регъвенвай  цилери  
фад  хадай  кикериз  куьмекззава.  

Зейтундин емишрикай  гьазурна-
вай  маринадди  иштягь  ачухзава  
ва  къен  кIеви хьун  алудзава.  
Кьадардилай  артух   гьекь  же-
дайла,  набататдин  гатанвай  
пешерин  къаришма  бедендиз   
яда.  Япарин,  нерин  ва  туьте-
рин  азарар  авайла,  пешерикай   
хкуднавай   шире  виртIедихъ  
галаз  какадарна  дарман хьиз   
ишлемишда.   Зейтундин  кIарас 
кана  гьазурнавай  чIем,  псориаз,  
кьилелай  чIар  фидайла,   гьар  
жуьредин грибокар,  цIарнах,  ха-
мун лекеяр,  экзема  ва  кан  авайла  
хъсан  дарман  хьиз  ишлемишиз  
жеда.  ЧIарариз   зейтундин  чIем   
ягъайтIа,  ада  кан  акъудзава,  
чIарар чIехи  хьуниз  куьмекзава   
абур авахьуниз   манийвалзава.  
Зейтунди  вилер  тIадайлани  
куьмекзава.

Айишадилай,  Аллагь   рази 
хьурай  вичелай,  атанвай  гьадис-
да  лагьанва: «Ам хъухъ, ам  бе-
дендиз  ягъ  ва  неризни   са  кьве 
стIал  ракъурайла   нефес ачух 
жеда,  ам   берекатлу тарцикай 
хкатнавай  пак тир,  тарифлу   дар-
ман я».   Гила куьне фикир це!..    
Зейтундикай   чилел  алай  ислягь-
вилин  ва  дуствилин  ишарадикай  
чаз Аллагьди   Пак тир  Къуръ-
анда  лагьанва  (мана):  «Кьин  
хьуй  инжилдал  ва  зайтундал,  
кьин  хьуй  Синай  дагъдал   ва  и  
хатасуз  шегьердал!  Чна  инсан  
виридалайни  гуьзел къиметда 
аваз  яратмишна,  ахпа  тек   Ал-
лагьдихъ инанмиш хьанвайбур  ва  
хъсан  крар авунвайбур  квачиз,  
амайбур  виридалайни  агъада  
авай  гьалда  яни   кьуьзуьвилин  
зайифвиле  гьатзава.   Аллагьдихъ  
инамиш  хьанвайбуруз  чIехи 
пишкеш  гьазурнава!  Я  динсуз,  
ихьтин  лишанрилай  кьулухъ,  
вун  Дувандин югъ  инкаруниз  
ни  мажбурзава?   Бес Шукур  Ал-
лагь  къазийрикай  виридалайни  
Адалатлуди  тушни?»   («ат-Тин»  
сура). Амиран  хва  Алкъамади,  
Аллагь   рази  хьурай  вичелай,  
агакьарайвал,  Пайгъамбрди  
(с.а.с.)  лагьаналда:  «Ингье  квез  
зейтундин  чIем,  ам  бедендиз  ягъ  
ва  хъухъ,  вучиз лагьайтIа  ада  бу-

басил  авайбуризни  куьмекзава. 
(Ибн  аль - Жаузи, Занби). Вахт  
алатирдавай  зейтундин  чIемедин  
дармандин  къуват  гзаф  жезва,  
ада беден  зегьерламиш  шейэ-
рикай  хуьзва,  руфунин тIалар 
авайла  куьмекзава  ва  шарар  
акъудзава.

ФИКИР це куьне,  тарихрин   
ктабра  кхьенва хьи:  «Зейтундин 
чIемеди  хам  хъуьтуьларунихъ  
галаз,  шекердин  азар  квайбу-
рузни   куьмекзава  Ам  икI  иш-
лемишзава: чIехи кьве тIурунавай  
чIем  экуьнахъ  ва  нянихъ хъваз-
ва.  Къен   кIеви хьайила  чIехи   
са  тIурунавай  чIем  фу  недалди,  
экуьнахъ  ва  нянихъ  хъвайила   
(регьят  жезва).   Рахит  авайла  
ва  иви тIимил   хьайила,  ам 
аялрин   бедендиз  яда.  Аялрин  
руфун  тIадайла,  руфуниз  чIем   
яна,  5-10  декьикьада    массаж  
ийида,   лап  хъсан   куьмек  жезва. 
Ада  атеросклероздикай  хуьзва,  
клеткайрин  мембранаяр  хъса-
нарзава.  Альцгеймеран азардиз  
акси  профилактикадин  кIалубра  
аваз  хъсан таъсирзава ва икI мад.  

 «Холецистит  туькьуьлдин  
(чIукI)  куркурдин азар авай 
инсанар зейтундин  чIемедихъ  
галаз  мукъаят  хьана  кIанда,  
вучиз  лагьайтIа адаз и азар  
хци  ийидай  къуват  ава».    
Англиядин  ва  Испаниядин  
алимри  тухвай  ахтармишунрин  
нетижайри   къалурайвал,  зейтун-
дин  чIемеди ратунин рак арадал  
атуниникай  хуьзва.  ГьакIни  
ахтармишунри   къалурайвал  зей-
тундин  чIем  гзаф ишлемишзавай  
гьукуматра  ратунин  рак авай  
инсанрин кьадар,  им  тIимил  иш-
лемишзавай  гьукуматрихъ  галаз  
гекъигайла  лап  тIимил  я.  Эгер 
чна гьар  юкъуз   шумуд  стIал   
хьайитIани  а  чIем  хъвайитIа,  
ада зигьин хъсанарда  ва  гьатта  
кьуьзуь  вахтундани  кьилин  
мефтIеди  хъсан  кIвалахда.  

ЦIийи  дуьнья
 (Новый  мир)

ДАГЪЛАРИН  ЮГЪ ТЕКДИЗ 
 КЪЕЙДНА

Фазил АСЛАНОВ

КЕТИН ДАГЪ
Гьич са алим, гьич са устIар,
Вун хьтин затI жедач дуьзар.
Шаксуз, я ам Аллагьд кьадар,
Ваз гьа къамат гун, 

Кетин дагъ!

УстIард храй халича хьиз,
Раган цIарар я ви дуьм-дуьз.
Тарихни вахъ ава, заз чиз,

Аламат я вун, Кетин дагъ!

Къуза къацу яйлах я ви,
Гуьне къизил дамах я ви.
Къванер мармар, чахмах я ви,
Такабур я вун, Кетин дагъ!

Гатуз гьава хьайла хъсан,
Гьар йисуз зун я ваз мугьман.
КIуквал алай гъвечIи майдан,
Мурад я акун, Кетин дагъ!

ОБЪЯВЛЕНИЕ
Служба газового хозяйства "Газпром газораспределение Даге-

стан, Мастерский участок Ахтынского района" сообщает о том, 
что утеряны бланки строгой отчетности (квитанции) за номерами: 

1.	 319912; 348316; 348339; 398720; 405521;
2.	 347499; 348317; 374926; 398724; 405523;
3.	 347600; 348318; 376455; 398730;
4.	 348312; 348335; 376456; 405509;
5.	 348313; 348336; 376462; 405511;
6.	 348314; 348337; 398716; 405512;
7.	 348315; 348338; 398718; 405518.
Указанные утерянные бланки считать недействительными.
Старший мастер участка                                                                  М.З.ЭФЕНДИЕВ

Райондин «ЦIийи дуьнья» 
газетдин редакциядин къул-
лугъчийри Герейхан, Фиридин, 
Гуьлме, Эюбхан Мисриханов-
риз играми диде 

КАИНАТ
кечмиш хьуниз килигна, де-
риндай хажалат чIугуналди, 
башсагълугъвал гузва. Рагьмет 
хьурай вичиз!

ЗЕЙТУНДИН ТАРИФ

НЕОБХОДИМО ДЕЙСТВОВАТЬ 
ОПЕРАТИВНО(Шикилрин конкурсдиз)

11-декабрь Халкьарин арадин дагъларин югъ я. И кьетIен сувар 
ООН-дин Генеральный Ассамблеядин къарардалди 2003-йисан ян-
вардиз тайинарна. Чаз, дагъвийриз, и сувар иллаки гзаф талукь я ва 
дагълух гуьзел тIебиат хуьнин, акьалтзавай несил ватанпересвилин 
руьгьдаллаз тербияламишун карда адакай менфят къачун лазим я. 

Дагъларин Йикъан шадлухдай  11-декабрдиз чи штатдик квачир 
мухбир, гьевескар эколог ва машгьур шикилчи Юсиф Саркаров така-
бурлу, гуьзел, вич Хеопсан пирамидадиз ухшар Кетин дагъдиз хкаж 
хьана, адан шикилар яна.   

Юсиф САРКАРОВ

Дамах ийиз къаматдал,
Акъвазнава вун, Кетин дагъ.
Лезги чилин къаравул я,
Кьилел кIватIиз лацу агъ.

Экуьн ярар – наз гваз къвазна, 
Маякди хьиз, рехъ къалуриз,
Чи миллет на ийиз синагъ 

(испытание)
Такабурлу я вун, Кетин дагъ.


